ሽወደን፡ ንውሳነ እገዳ ዝኹንን ዕዉት ኣኼባ ተኻይዱ

ኤርትራውያን ተቐማጦ ስቶክሆልምን ከባቢኣን ሰንበት 18 ታሕሳስ 2011 ኣብ ዘካየድዎ ህዝባዊ ኣኼብ ዳግም ኣብ ጎድኒ ህዝቦምን ሃገሮምን ደው ኢሎም ኣበርክቶኦም ከዕዝዙ ድልውነቶም ብምርግጋጽ ብጸቕጢ ኣሜርካ ባይቶ ጸጥታ ውድብ ሕቡራት ሃገራት ኣብ ልዕሊ ኤርትራ ዘሕለፍዎ ዘይሕጋውን ዘይፍትሓውን እገዳ ብትሪ ብምኹናን ንምብድሁ ሎሚ እውን ከም ትማሊ ዕጥቓት ከምዘለዉ ኣረጋጊጾም። 

ፈጻሚ ጉዳያት ኤምባሲ ኤርትራ ኣብ ሃገራት ስካንድናቭያ ኣቶ ዮናስ ማና ኣብ ዝሃቦ መግለጺ፥ሃገራት ብባንዴራን ዶብን ድኣ የፈላለያ’ምበር፡ ገና እቲ ኣብ 1884 ዝተገብረ ውዕል ምክፍፋል ገና ይስርሓሉ ከም ዘሎ፡ ኣፍሪቃ ገና ካብ መግዛኣቲ ከምዘይተገላገለትን  ብውጥን ኣብ ምክፍፋል ከም እትርከብን፡ ኣብነታት ብምጥቃስ ተንቲኑ። ዕንደራ ሓያላት ሃገራት፡ ከም መቐጸልታ እቲ ንዜጋታት ብባርነት ዘጽነትዎ ህይወት ኣፍሪቃውያን  ንተፈአጥሮኣዊ ሃብታ፡ ብፍላይ ማዕድናን ነዳድያውን ሃብታ ንምምዝማዝ ብውጥን ይሰርሕሉ ምህላዎም ብዝርዝር ኣብሪሁ
ኣፍሪቃ በቶም ንመግዝእቲ ዘማእዝኑ ትካላታ ትከፋፈል ምህላዋ፡ ብስእሊ ዝተሰነየ መብርሂ ዘቕረበ ኣቶ ዮናስ ብምቕጻል ኤርትራ ንዝተፈላለዩ መግዛእትታት መኪታ ናጽነታ ዝጨበጠት ሃገር ብምኻና፡ ንሓድሽ መግዛእቲ ኣፍሪቃ ስለ ዘይትቕበልን ስለ እትነጽግን፡  ብቐጻሊ ተጻብኦ ይገጥማ ምህላዉ ሓቢሩ ። 
ኣቶ ዮናስ ማና ኣብ መወዳእት፡ ኣብ ዓወት ዘብጽሓ ጭርሖ ህዝብን መንግስትን ኤርትራ ‘’ሓፋሽ ይንቃሕ፡ ይወደብ ይተዓጠቕ’’ ምኻና ብምጥቃስ፡ ሓድነትና ኣደልዲልና ክንምክትን ንቐጻሊ መኽተ ድልዋት ክንከውንን ኣዘኻኺሩ።

ሓላፊ ህዝባዊ ጉዳያት ኣቶ ተኽለ መንግስቱ ብወገኑ፡ ንእገዳን ድሕረ ባይታኡን ኣመልኪቱ፡ እቲ ኣብ መንጎ ኤርትራን ኣመሪካን ዘሎ ፍልልይ ብምግላጽ’ዩ ፈሊሙ።  መትከል ኤርትራ ምኽባር ልኡላውነትን ርእሰ ምርኮሳን ምኻኑ ብምብራህ ኣመሪካ  ረብሓ ካልኦት ከየኽበረት ንረብሓኣ ጥራይ ትሰርሕ ሃገር ምኻና ብጭብጥታት ዝተሰነየ መብርሂ ኣቕሪቡ ።
ኣቶ ተኽለ ኣስዒቡ፡ ንውሳነ ብኣመሪካ ዝተደርሰ ድራማ ብኣላይነት ኢትዮጵያ፡ ጋቦንን ናይጀርያን ዝተዋስኣሉን ማዕቀብ 2023/2011 ፍሹሉን ምኻኑ ብምግላጽ ውድብ ሕቡራት ሃገራትን ኣመሪካን ታሪኽ ትማሊ ብምርሳዕን ዘሕለፍዎ ዝንቡዕ ውሳኔ ነጥቢ ብነጥቢ ዘርዚሩ።
ብዓንደ ርእሱ፡ ፡ ኤርትራ ኣብ ልምዓትን መኸተን ተጸሚዳ፡ ሰላማዊ ጉርብትናን ቁጠባውን ምትሕግጋዝን ኣብ ምፍጣር ትነጥፈሉ ኣብ ዘላ እዋን ብመርትዖ ዘይተረጋገጹ ናይ ሓሶት ክስታት ብምቕራብ መሰል መልሲ ኣባል ሃገር ውዱብ ሕቡራት ሃገራት ግሂሱ ብምጉዕባዕን ኢድ ብምጥዋይን ከሳሲ ዝፈረዶ ብይን ምኻኑ ብጭብጥታት ዝተሰነየ መብርሂ ብምቕራብ እገዳታት 1907/2009 ፤ 2023/2011   ዘይሕጋውያን ዘይፍትሓውያንን ዘይቅቡላትን ምኻኖም ገሊጹ  ። 
ጠንቂ እዚ ኩሉ ምጉብዕባዕ ተጻባእትና ብፍላይ ድማ ኣመሪካ፡ ውሳኔ ብይን ኮምሽን ዶብ ንምርስሳዕ እትገብሮ ዘላ ጻዕሪ ምኻኑ ብምብራህ፡ ኣብዚ ጉዳይ መንግስትን ህዝብን ኤርትራ ካብ መትከሎምን መኣዝኖምን ከይተዘናበሉ  ውሳኔ ዶብ ክሳብ ኣብ ማዕልብኡ ዝበጽሕ ትኽስ ከምዘይብሉ ብምግላጽ፡ነቲ ኣናሻዕ ዝራባሕ ድርዒ መኸተ ዝወነነ ከም ወርቂ ብሓዊ ተፈቲኑ ዝሓለፈ ኤርትራዊ ፡በዚ ተበጊሱ ዝልኹሰስ ውሳኔ ከምዘይጽሎን  ኣዘኻኺሩ።
ጻዕሪ መንግስቲ ኤርትራ ውሳኔ፡ንመጻኢ ወለዶ ውሕስትን ምዕብልትን ሃገር ምርካብ’ምበር፡ ዶባታ ዘይተረጋገጸን ዘይርግእትን ሃገር ምትሕልላፍ ከም ዘይኮነ፡  ብምዝኽኻር፡ ወፍሪ ኣብ መንእሰይ ብጽዑቕ ይስርሓሉ ምህላዉ፡ ብምሕባር፡ ኣብ ውሽጥን ወጻእን ቅርጡውን ውፉይን መንእሰይ ምፍጣር፡ መንፈስ ምትሕልላይን ኤርትራዊ ባህልን ስነ ምግባርን ዘመሓላልፍ ውዳቤ ኪድንፍዕን፡ ነቲ ዘሎ ኪድርዖን ድማ ኣዘኻኺሩ። 
ድሕሪ ሕቶን ርእይቶን ኣኼብኛታት ንዘይፍትሓውን ዘይሕጋውን ውሳነ ባይቶ ጸጥታ ዝኹንን ንኩሉ ተጻብኦታት ንምምካት ቕሩብነቶም ዘረጋግጽን ውሳንታት የሕሊፎም ።
ሽማግለ ዜናን ሓበሬታን

     ስቶክሆልም     

     ወይዘሮ ፍዮሪ ምሳና ኣብ ዝገበረቶ ቃለመሕትት 
መዛዘሚት ዓመት ወርሒ ታሕሳስ ንዓና ኣብ ዓመት እንታይ ሰርሕና ኽንደይ ኣፍሪና እንታይከ ተሪፉና ኢልና ንግምግመላን ንዝበረኸ ምዕባለ ንቕይሰላን ወርሒ ክትከውን እንከላ ንተጻባእትና ከኣ ክንደይ ዓንቒፍናዮም ኣሰናኺልናዮም ኣባኹርናዮም ኢሎም ዝግምግሙላን ብኡ መንጽር ከኣ ሓደሽቲ ማሕልኾታት ዝምህዙላን ወርሒ ስለዝኾነት እዮም ኣብዛ ወርሒ እገዳታት ዘሕልፉ ድሕሪ ምባል ክንዮ እዞም ዝሓለፉ እገዳታት ንኽንምክት ቕሩባት ከምዘለን ገሊጻ 
